
quoy [28] qu’on ait trouué en ces pais 1a non feule-
mét des vices & combattre, mais encor des {uperfti-
tions eftranges, aufquelles ces peuples eftoient plus
attachez qu’a leur propre vie. En la nouuelle France
il n’y a que les pechez a deftruire, & encor en petit
nombre: car ces pauures gens f{i éloignez de toutes
delices, ne font pas adonnez a beaucoup d’offenfes.
De fuperitition ou faulfe religion, s’il y en a quel-
ques endroits, c’eft bien peu. Les Canadiens ne
penfent qu’a viure & a fe venger de leurs ennemis;
ils ne font attachez au culte d’aucune Diuinité. Ils
peuuent prédre plufieurs femmes, cependant ils n’en
ont qu’vne; i’ay ouy parler d’vn feul qui en a deux,
encor luy en fait-on reproche. Il eft vray que celuy
qui fcauroit leur langue les manieroit comme il vou-
droit, c’eft 2 quoy ie me vais appliquer, mais i’aduan-
ceray [29] fort peu cette année, pour les raifons que
i’écriray en particulier 2 voftre Reuerence. Mais
retournons a la fuite de noftre voyage.

Quelque temps auparauant que nous leuaffions les
ancres de Tadouffac, il s’éleua vn grain, comme
parlent les mattelots, ou vne tempefte fi furieufe,
qu’elle nous ietta bien auit dans le peril, quoy que
nous fuffions en la maifon d’affeurance: c’eft ainfi
que i’appelle la baie de Tadouffac. Les tonnerres
grondoient horriblemét, les vents furieux firent telle-
mét plier noftre vaiffeau, que fi ce grain efit conti-
nué, il I’euft renuerfé fans deffus deffous: mais cette
furie ne dura pas, & ainfi nous échapafmes ce danger.

Le 3. iour de Iuillet nous fortimes de Tadouffac,
& nous allames moiiiller & 1’échaffaut aux Bafques,
c’eft vn lieu ainfl appelé,a caufe que les Bafques [30]
viennent iufques 12 pour prendre des baleines.
Comme il eftoit grand calme, & que nous attendions



